
增壹阿含經卷第四

東晉罽賓三藏瞿曇僧伽提婆譯

一子品第九

第一經（EĀ 9：1）
解題

《佛光阿含藏．增一含經（一）》，119頁，注2：「本經敍說猶如篤信之優婆斯教獨生子成人，若在家當如質多長者、象童子，若出家當如舍利弗、目犍連，故教誡比丘善念專心，求於果證，莫生染著。參閱相應部(S. 17. 23. Putto 子)。」

一、序分

聞如是： 
　　一時，佛在舍衛國祇樹給孤獨園。

二、正宗分

（一）、篤信母教獨子使成人例
　　爾時，世尊告諸比丘：「猶如母人，心懷篤信
，唯有一子，恆作是念：云何當教
，使成為人？」

（二）、釋尊指出僧俗二眾弟子的典範
　　爾時，諸比丘白世尊曰：「我等，世尊！不解此義。世尊是諸法之本，如來所陳，靡不承受。唯願世尊與諸比丘說此深法，聞已奉行！」
　　爾時，世尊告諸比丘：「諦聽！諦聽！善思念之，吾當為汝分別其義。」
　　諸比丘對曰：「如是，世尊！」爾時，諸比丘從佛受教。

1、在家當如質多長者、象童子
　　世尊告曰：「猶彼優婆斯
心懷篤信，作是教訓：『汝今在家，當如質多長者
，亦如象童子。所以然
者，此是其限，此是其量
。世尊受證弟子，所謂質多長者、象童子也。』  

2、出家學道，當如舍利弗、目犍連比丘      

若童子意欲剃除鬚髮
，著三法衣，出家學道，當如舍利弗、目犍連比丘。所以然者，此是其限，此是其量 
。

（三）、比丘應善念專心，求於果證，莫生染著
所謂舍利弗、目犍連比丘，好學正法，莫作邪業，（562b）興起非法；設汝生此染著之想，便當墜墮三惡趣中。善念專心，不得者得，不獲者獲，未得證者，今當受證。所以然者，諸比丘！信施之重，實不可消，令人不得至道。是故，諸比丘！莫生染著之意，已生當滅。如是，諸比丘！當作是學！

三、流通分
爾時，諸比丘聞佛所說，歡喜奉行！

第二經（EĀ 9：2）

解題

《佛光阿含藏．增一含經（一）》，121頁，注4：「本經敍說猶如篤信之優婆斯教獨生女成人，若在家當如拘讎多羅、難陀母，若出家當如讖摩、優鉢花色，故教誡比丘善念專心，求於果證，莫生染著。參閱相應部(S. 17. 24. Ekadhītu 一女)。」

一、序分
    聞如是：
　　一時，佛在舍衛國祇樹給孤獨園。
二、正宗分

（一）、篤信優婆斯教訓獨女成就

爾時，世尊告諸比丘：「篤信優婆斯唯有一女，彼當云何教訓
成就？」

（二）、釋教訓成就標準
　　爾時，諸比丘白世尊曰：「我等，世尊！不解此義。世尊是諸法之本，如來所陳，靡不承受。唯願世尊與諸比丘說此深法，聞已奉行！」
　　爾時，世尊告諸比丘：「諦聽！諦聽！善思念之，吾當為汝分別其義。」
　　諸比丘對曰：「如是。」爾時，諸比丘從佛受教。
　  1、在家當如拘讎多羅優婆斯、難陀母
世尊告曰：「猶彼篤信優婆斯教訓女曰：『汝今在家者，當如拘讎多羅
優婆斯、難陀母
。所以然者，此是其限，此是其量
。世尊受證弟子，所謂拘讎多羅優婆斯、難陀母是。』

2、出家學道當如讖摩比丘尼、優鉢花色比丘尼
若女意欲剃除鬚髮，著三法衣，出家學道者，當如讖摩比丘尼
、優鉢花色比丘尼
。所以然者，此是其量，此是其限
。

（三）、應善念專心，求於果證，莫生染著

所謂讖摩比丘尼、優鉢華色比丘尼，好學正法，莫作邪業，興起非法；設汝生此染著之想，便當墜墮三惡趣中。善念專心，不果者果，不獲者獲，未得證者，今當受證。所以然者，諸
比丘！信施之重，實不可消，令人不得至道之趣。是故，諸比丘！莫生染著之想，已生當滅。如是，諸比丘！當作是學！

三、流通分
爾時，諸比丘聞佛所說，歡（562c）喜奉行！


第三經（EĀ 9：3）

解題

《佛光阿含藏．增一含經（一）》，p.107，n.11： 本經敍說不見一法疾於心者，故常當降伏心意，令趣善道。參閱相應部(S.12. 61. Assutavato (1) 無聞)。

聞如是：
　　一時，佛在舍衛國祇樹給孤獨園。
　　爾時，世尊告諸比丘：「我不見一法疾於心者，無譬可喻，猶如獼猴捨一取一，心不專定。心亦如是，前想、後想所不同者
，以方便
法不可摸則，心迴轉
疾。是故，諸比丘！凡夫之人不能觀察心意。是故，諸比丘！常當降伏心意，令趣善道，亦當作是學！」
　　爾時，諸比丘聞佛所說，歡喜奉行！


第四經（EĀ 9：4）

解題

《佛光阿含藏．增一含經（一）》，123頁，注 5： 「本經敍說不見一法疾於心者，故常當降伏心意，得趣善道。參閱相應部(S.12. 61. Assutavato (1) 無聞)。」

聞如是： 
　　一時，佛在舍衛國祇樹給孤獨園。
　　爾時，世尊告諸比丘：「我不見一法疾於心者，無譬可喻，猶如獼猴捨一取一，心不專定。心亦如是，前想、後想所念
不同。是故，諸比丘！凡夫之人不能觀察心意所由
。是故，諸比丘！常當降伏心意，得趣善道。是故
，諸比丘！當作是學！」
　　爾時，諸比丘聞佛所說，歡喜奉行！


第五經（EĀ 9：5）

解題

《佛光阿含藏．增一含經（一）》，125頁，注2： 「本經敍說心穢行，則入地獄，當降伏心，勿生穢行。增支部(A. 1. 5. 3.Paduttha-citta ◎心穢)、小部‧如是語經(It. 20. Puggala 汙心)。」

聞如是：
　　一時，佛在舍衛國祇樹給孤獨園。
　　爾時，世尊告諸比丘：「我恆觀見一人心中所念之事，此人如屈伸臂頃墮泥黎
中。所以然者，由惡心故，心之生病墜墮地獄。」
　　爾時，世尊便說偈言：
　　  猶如有一人，心懷瞋恚想；
　　  今告諸比丘，廣演其義趣。
　　  今正是其時，設有命終者
；
　　  假令入地獄，由心穢行故。
　　是故，諸比丘！當降伏心，勿生穢行。如是，諸比丘！當作是學！
　　爾時，諸比丘聞佛所說，歡喜奉行！


（563a）第六經（EĀ 9：6）

解題

《佛光阿含藏．增一含經（一）》，107頁，注.11：「本經敍說心善行，便生天上，當發淨意，勿生穢行。增支部(A. 1. 5. 4.Pasanna-citta ◎心淨)、小部‧如是語經(It. 21. Cittaṃ jhāyi 淨心)。」
　　

聞如是：
　　一時，佛在舍衛國祇樹給孤獨園。
　　爾時，世尊告諸比丘：「我恆觀見一人心中所念之事，如屈伸臂頃而生天上。所以然者，由善心故；已生善心，便生天上。」
　　爾時，世尊便說偈言
：
　　  設復有一人，而生善妙心；
　　　今告諸比丘，廣演其義趣。
　　　今正是其時，設有命終者；
　　　便得生天上，由心善行故。
　　是故，諸比丘！當發淨意，勿生穢行。如是，諸比丘！當作是學！
　　爾時，諸比丘聞佛所說，歡喜奉行！


第七經（EĀ 9：7）

解題

《佛光阿含藏．增一含經（一）》，127頁，注1： 「本經敍說不見一法眩惑於人如女色者，令人不至永寂，縛著牢獄，迴轉五道，動歷劫數，故當除諸色，莫起想著。增支部(A. 1. 1. 1. Itthirūpa ◎女色)。」

聞如是：
　　一時，佛在舍衛國祇樹給孤獨園。
　　爾時，世尊告諸比丘：「我於此眾
中，不見一法最勝最妙：眩惑世人，不至永寂
，縛著牢獄，無有解已。所謂男子見女
色已，便起想著，意甚愛敬，令人不至永寂，縛著牢獄，無有解已。意不捨離，周旋往來，今世後世，迴轉五道，動歷劫數。」
　　爾時，世尊便說偈曰：
　　  梵音柔軟聲，如來說難見；
　　　或復有時見，繫念在目前。
　　　亦莫與女人，往來與言語；
　　　恆羅伺
捕人，不得至無為。
　　是故，諸比丘！當除諸色，莫起想著。如是，諸比丘！當作是學！
　　爾時，諸比丘聞佛所說，歡喜奉行！


第八經（EĀ 9：8）

解題

《佛光阿含藏．增一含經（一）》，127頁，注5：「本經敍說不見一法眩惑於人如男色者，令人不至永寂，縛著牢獄，迴轉五道，動歷劫數，故當除諸色，莫起想著。增支部(A. 1. 1. 6. Purisarūpa ◎男色)。」 
　　

聞如是：
　　一時，佛在舍衛國祇樹給孤獨園。
　　爾時，世尊告諸比丘：「我於此眾中，不見一法最勝最妙：眩惑世人，不生
永寂，縛（563b）著牢獄，無有解已。所謂 *女見男子色已，便起想著，意甚愛敬，令人不至永寂，縛著牢獄，無有解已。意不捨離，周旋往來，今世後世，迴轉五道，動歷劫數。」
　　爾時，世尊便說偈曰：
　　  若生顛倒想，興念恩愛心；
　　　除念
意染著，便無此諸穢。
　　是故，諸比丘！當除諸色，莫起想著。如是，諸比丘！當作是學！
　　爾時，諸比丘聞佛所說，歡喜奉行！


第九經（EĀ 9：9）

解題

《佛光阿含藏．增一含經（一）》，129頁，注.3：「本經敍說若作亂想，五蓋便起，已起增多，故莫作亂想，常當專意。增支部(A. 1. 2. 1～5. Subhanimitta etc. ◎淨相等)。」 

聞如是：
　　一時，佛在舍衛國祇樹給孤獨園。
　　爾時，世尊告諸比丘：我於此眾中，不見一法：
· 無欲想
便起欲想；已起欲想便增益
。
· 無瞋恚想
便起瞋恚；已起瞋恚便增多。
· 無睡眠想
便起睡眠；已起睡眠便增多。
· 無調戲想
便起調戲；已起調戲便增多。
· 無疑想便起疑想
；已起疑想便增多。
亦當觀惡露
不淨想，設作亂想，無欲想便有欲想；已有欲想便增多。瞋恚、睡眠本無疑想便起疑想；疑想已起
便增多。
是故，諸比丘！莫作亂想，常當專意
。如是，諸比丘！當作是學！」
　　爾時，諸比丘聞佛所說，歡喜奉行！


第十經（EĀ 9：10）

解題

《佛光阿含藏．增一含經（一）》，131頁，注1：「本經敍說常當專意觀不淨想，則五蓋不生，已生使滅。增支部(A. 1. 2. 6～10. Asubhanimitta etc. ◎不淨相等)。」 

　　聞如是：
　　一時，佛在舍衛國祇樹給孤獨園。
　　爾時，世尊告諸比丘：「我於此法中，不見一法：

◎未有欲想便不生欲想；已生欲想便能滅之
。

◎未生瞋恚想便不生；已生瞋恚想便能滅之。

 ◎未生睡眠想便不生；已生睡眠想便能滅之。

 ◎未生調戲想便不生；已生調戲想便能滅之。

 ◎未生疑想便不生；（563c）已生疑想便能滅之。

亦當觀惡露不淨，已觀惡露不淨，未生欲想便不生；已生便能滅之。未生瞋恚便不生；已生瞋恚便能滅之。……乃至疑，未生疑想便不生；已生疑想便能滅之。

是故，諸比丘！常當專意觀不淨想。如是，諸比丘！當作是學！」
　　爾時，諸比丘聞佛所說，歡喜奉行！
　　　
二斯
及二心
，一墮
‧一生天
，
　　　男
女
想受
樂，二欲想
在後。

� （東晉…譯）十三字＝符秦建元年三藏曇摩難提譯【宋】【元】，＝符秦三藏曇摩難提譯【明】（大正2，562d，n.3）。


� 【篤信】：忠實地信仰。（《漢語大詞典（八）》，p1221）。


� 教＋（授彼）【宋】【元】【明】（大正2，562d，n.4）。


� 《佛光阿含藏．增一含經（一）》，103頁，注16：優婆斯(upāsikā)(巴)，又作優婆夷，譯為近事女、清信女，能親近、事奉三寶，在家學佛的女子。


� 《佛光阿含藏．增一含經（一）》，97頁，注10：質多(Citta)(巴)，居住於舍衛城外之優婆塞，常與比丘論法，為優婆塞中說法第一。參閱雜阿含卷二十一第五六五～五七四經。


� 【所以然】：所以如此，指原因或道理。（《漢語大詞典（七）》，p348）。


� 《佛光阿含藏．增一含經（一）》，121頁，注1：「此是其限，此世其量」，巴利本作 Esā……tulā etam pamānaṃ mama sāvakānaṃ upāsakānaṃ(此是我諸聲聞優婆塞之量秤、尺度。)


� 鬚髮＝髮鬚【宋】【元】【明】（大正2，562d，n.5）。


� 《佛光阿含藏．增一含經（一）》，121頁，注3：「此是其限，此世其量」，巴利本作 Esā……tulā etam pamāṇaṃ mama sāvakānaṃ upāsakānaṃ(此是我諸聲聞優婆塞之量秤、尺度。)


� 【教訓】：教養。（《漢語大詞典（五）》，p.444）。


� 《佛光阿含藏．增一含經（一）》，104頁，注1：久壽多羅(Khujjuttarā)(巴)，又作酤沒儒怛囉，譯為度勝。佛說阿羅漢具德經(大正2‧834b)：「而於眾會中多聞能第一，酤沒儒怛囉烏波薩吉是。」


� 《佛光阿含藏．增一含經（一）》，105頁，注16：「難陀母」，巴利本作 Uttarā Nandamātā(難陀之母優多羅)；巴利本作……jhāyīnaṃ(禪定〔弟子中第一優婆夷〕)。


� 《佛光阿含藏．增一含經（一）》，121頁，注5：「此是其限，此是其量」，巴利本作 Esā……tulā etam pamāṇaṃ mama sāvikanaṃ upāsikānaṃ(此是我諸聲聞優婆夷之量秤、尺度。)


� 《佛光阿含藏．增一含經（一）》，90頁，注1：讖摩(Khemā)(巴)，雜阿含卷十一第二七五經(大正‧卷一一‧二七六經)作「差摩」。巴利本(A. vol. 1, p. 25)作 mahāpaññānaṃ(大慧中之〔第一〕)。


� 《佛光阿含藏．增一含經（一）》，90頁，注2：優鉢華色(Uppalavaṇṇā)(巴)，譯為蓮花色、蓮華鮮。佛說阿羅漢具德經(大二‧八三三下)：「能行善行，威德無過，蓮花色苾芻尼是。」曾變化為轉輪聖王迎接佛陀。參閱《增壹阿含經》卷28〈36 聽法品〉第五經。


� 《佛光阿含藏．增一含經（一）》，123頁，注1：「此是其量，此是其限」，巴利本作 Esā……tulā etam pamānaṃ mama sāvikānam bhikkhunūnaṃ(此是我諸聲聞比丘尼之量秤、尺度)。


� 〔諸〕－【宋】【元】【明】（大正2，562d，n.6）。


� 〔譬可喻猶如獼猴捨一取一心不專定心亦如是前想後想所不同者〕二十七字－【宋】【元】【明】（大正2，562d，n.7）。


� 〔便〕－【宋】【元】【明】（大正2，562d，n.8）。


� 【迴轉】：循環變化；運轉。（《漢語大詞典（十）》，p.769）。


� 《阿毘達磨俱舍論》卷4〈2 分別根品〉：「念謂於緣明記不忘。(大正29，19a20-21)。


� 【所由】：所自，所從來。（《漢語大詞典（七）》，P.348）。


� 是故＝如是【宋】【元】【明】（大正2，562d，n.9）。


� 泥黎＝泥犂【宋】【元】【明】（大正2，562d，n.10）。


� 者＝時【宋】【元】【明】（大正2，562d，n.11）。


� 言＝曰【宋】【元】【明】（大正2，563d，n.1）。


� 《佛光阿含藏．增一含經（一）》，127頁，注2：「眾：指僧伽，來聽佛說法之會眾。」


� 《佛光阿含藏．增一含經（一）》，127頁，注3：「我於此眾中，不見一法最勝最妙：眩惑世人，不至永寂」，巴利本作Nāhaṃ bhikkhave aññaṃ ekarūpam pi samanupassāmi yaṃ evaṃ purisassa cittaṃ pariyādāya  tiṭṭhati 其意為：比丘！我不見其他一色，如此〔一色〕占據男人的心而住。


� 女＋（人）【宋】＊【元】＊【明】＊（大正2，563d，n.2）。


� 【伺】：守候；等待。（《漢語大詞典（一）》，p.1283）。


� 不生＝不至【宋】【元】【明】（大正2，563d，n.3）。


� 除念＝念除【宋】【元】【明】（大正2，563d，n.4）。


� 《佛光阿含藏．增一含經（一）》，129頁，注4：欲想(kāma saññā)(巴)，貪著五欲之念。


� 《佛光阿含藏．增一含經（一）》，129頁，注5：「我於此眾中，不見一法：無欲想便起欲想；已起欲想便增益」，巴利本作 Nāhaṃ bhikkhave aññaṃ ekadhammam pi samanupassāmi yena anuppanno vā kāmacchando uppajjati uppanno vā kāmacchando bhiyyo bhāvāya vepullāya saṃvattati 其意為：我不見其他一法，如此〔一法〕能使未生欲貪生起欲貪，或已生欲貪增長擴大。


� 《佛光阿含藏．增一含經（一）》，129頁，注6：瞋恚想(byāpāda saññā)(巴)，對違情之事，心懷忿恨。


� 《佛光阿含藏．增一含經（一）》，129頁，注7：睡眠想(thīnamiddham saññā)(巴)，心昏身重，懶惰欲眠。


� 《佛光阿含藏．增一含經（一）》，129頁，注8：調戲想(uddhacca-saññā)(巴)，內心躁動憂惱，無法定心。


� 《佛光阿含藏．增一含經（一）》，129頁，注9：疑想(vicikicchā saññā)(巴)，對法猶疑而無決斷。以上五想能蓋覆心性，又作五蓋。


� 《大智度論》卷48〈19 四念處品〉：「此身中但有屎尿不淨種種惡露等。」(大正25，404 c14)。


� 疑想已起＝已起疑想【宋】【元】【明】（大正2，563d，n.5）。


� 【專意】1.專心；心思專用於某事。（《漢語大詞典（二）》，p.1270）。


� 《佛光阿含藏．增一含經（一）》，131頁，注3：「我於此法中，不見一法：未有欲想便不生欲想；已生欲想便能滅之」，巴利本作 Nāhaṃ bhikkhave aññaṃ ekadhammam pi samanupassāmi yena anuppanno vā kāmacchando n' uppajjati uppanno vā kāmacchando pahīyati 其意為：我不見其他一法，如此〔一法〕能使未生之欲貪不生起，或已生之欲貪斷除。


� [1]《增壹阿含經》卷4〈9 一子品〉：（第一經）(大正2,562 a14)


  [2]《增壹阿含經》卷4〈9 一子品〉：（第二經）(大正2,562b8)


� [1]《增壹阿含經》卷4〈9 一子品〉：（第三經）(大正2,562c2)


  [2]《增壹阿含經》卷4〈9 一子品〉：（第四經）(大正2,562 c10)


�《增壹阿含經》卷4〈9 一子品〉：（第五經）(大正2,562 c18)


�《增壹阿含經》卷4〈9 一子品〉：（第六經）(大正2,563 a1)


�《增壹阿含經》卷4〈9 一子品〉：（第七經）(大正2,563a13)


�《增壹阿含經》卷4〈9 一子品〉：（第八經）(大正2,63 a27)


� 想受＝相愛【元】【明】（大正2，563d，n.6）。


� [1]《增壹阿含經》卷4〈9 一子品〉：（第九經）(大正2,563 b11)


  [2]《增壹阿含經》卷4〈9 一子品〉：（第十經）(大正2,563, b23)

